
12 yanvar 2023-cü il, cümə axşamı2
 “Siyasi partiyalar haqqında” Azərbaycan Respublikasının 2022-ci il 16 dekabr tarixli  

693-VIQ nömrəli Qanununun tətbiqi və “Siyasi partiyalar haqqında” Azərbaycan Respublikasının 
Qanununda dəyişikliklər edilməsi barədə” Azərbaycan Respublikasının 2012-ci il 20 aprel tarixli  

346-IVQD nömrəli Qanununun tətbiqi haqqında” Azərbaycan Respublikası Prezidentinin  
2012-ci il 8 may tarixli 625 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyasının 109-

cu maddəsinin 19-cu və 32-ci bəndlərini rəhbər 
tutaraq, “Siyasi partiyalar haqqında” Azərbaycan 
Respublikasının 2022-ci il 16 dekabr tarixli 693-VIQ 
nömrəli Qanununun qüvvəyə minməsi ilə əlaqədar 
həmin Qanunun tətbiqini təmin etmək məqsədilə 
qərara alıram:

1. Müəyyən edilsin ki:
1.1.“Siyasi partiyalar haqqında” Azərbaycan 

Respublikası Qanununun 5.4-cü maddəsinin bi-
rinci cümləsində, 5.5-ci maddəsində, 5.6-cı və 5.7-
ci maddələrinin birinci cümlələrində, 5.8-ci, 6.2-ci, 
6.4-cü maddələrində, 7.1-ci maddəsinin birinci 
abzasının birinci və ikinci cümlələrində, 7.2-ci və 
7.3-cü maddələrinin birinci abzaslarında, 7.4-cü 
maddəsində, 7.5-ci maddəsinin üçüncü cümləsində, 
8.2-ci maddəsində, 8.3-cü maddəsinin birinci (hər iki 
halda) və üçüncü cümlələrində, 8.7-ci maddəsinin 
birinci (hər iki halda) və ikinci cümlələrində, 8.9-cu 
maddəsində (hər iki halda), 9.3-cü maddəsinin birin-
ci abzasında, 9.5-ci, 9.6-cı, 10.6-cı, 13.6-cı, 19.3-cü 
maddələrində, 21.5-ci maddəsinin ikinci cümləsində, 
24.6-cı maddəsinin birinci cümləsində, 25.7-ci 
maddəsinin birinci və ikinci cümlələrində, 26.5-ci, 
27.4-cü, 30.1-ci maddələrində, 30.2-ci maddəsinin 
birinci və ikinci cümlələrində, 30.3-cü, 30.4-cü, 30.5-
ci və 30.6-cı maddələrində nəzərdə tutulmuş müvafiq 
icra hakimiyyəti orqanının səlahiyyətlərini Azərbaycan 
Respublikasının Prezidenti həyata keçirir;

1.2.həmin Qanunun 24.6-cı maddəsinin birinci 
cümləsində və 27.4-cü maddəsində “orqan (qurum)” 
dedikdə Azərbaycan Respublikasının Nazirlər Kabi-

neti nəzərdə tutulur;
1.3.həmin Qanunun 5.4-cü maddəsinin bi-

rinci cümləsində, 5.5-ci maddəsində, 5.6-cı və 
5.7-ci maddələrinin birinci cümlələrində, 5.8-ci, 
6.2-ci, 6.4-cü maddələrində, 7.1-ci maddəsinin bi-
rinci abzasının birinci və ikinci cümlələrində, 7.2-ci 
və 7.3-cü maddələrinin birinci abzaslarında, 
7.4-cü maddəsində, 7.5-ci maddəsinin üçüncü 
cümləsində, 8.2-ci maddəsində, 8.3-cü maddəsinin 
birinci (hər iki halda) və üçüncü cümlələrində, 
8.7-ci maddəsinin birinci (hər iki halda) və ikinci 
cümlələrində, 8.9-cu maddəsində (hər iki halda), 
9.3-cü maddəsinin birinci abzasında, 9.5-ci, 9.6-cı, 
10.6-cı, 13.6-cı, 19.3-cü maddələrində, 21.5-ci 
maddəsinin ikinci cümləsində, 30.1-ci maddəsində, 
30.2-ci maddəsinin birinci və ikinci cümlələrində, 
30.3-cü, 30.4-cü, 30.5-ci və 30.6-cı maddələrində 
“orqan (qurum)” dedikdə Azərbaycan Respublikası-
nın Ədliyyə Nazirliyi nəzərdə tutulur;

1.4.həmin Qanunun 25.7-ci maddəsinin birin-
ci və ikinci cümlələrində “orqan (qurum)” dedikdə 
Azərbaycan Respublikasının Maliyyə Nazirliyi 
nəzərdə tutulur;

1.5.həmin Qanunun 26.5-ci maddəsində “orqan 
(qurum)” dedikdə Əmlak Məsələləri Dövlət Xidməti 
qismində Azərbaycan Respublikasının İqtisadiyyat 
Nazirliyi nəzərdə tutulur.

2. Azərbaycan Respublikasının Nazirlər Kabineti: 
2.1. “Siyasi partiyalar haqqında” Azərbaycan Res-

publikası Qanununun pozulmasına görə məsuliyyət 
növlərini müəyyən edən qanun layihəsini iki ay 
müddətində hazırlayıb Azərbaycan Respublikasının 

Prezidentinə təqdim etsin;
2.2. üç ay müddətində:
2.2.1. həmin Qanunun 24.6-cı maddəsinə 

uyğun olaraq siyasi partiyaların qəbul etdikləri 
ianələrin məbləği və ianəni vermiş şəxslər, 
həmçinin həmin Qanunun 24.4.1-ci və 24.4.2-ci 
maddələrində nəzərdə tutulmuş hallar barədə 
məlumatların təqdim edilməsi qaydasını Azərbaycan 
Respublikasının Prezidenti ilə razılaşdırmaqla təsdiq 
etsin;

2.2.2. həmin Qanunun 27.4-cü maddəsinə uyğun 
olaraq, siyasi partiyanın maliyyə hesabatının for-
masını, məzmununu və təqdim edilməsi qaydasını 
Azərbaycan Respublikasının Prezidenti ilə razılaşdır-
maqla təsdiq etsin;

2.3. həmin Qanundan irəli gələn digər məsələləri 
həll etsin.

3. “Siyasi partiyalar haqqında” Azərbaycan 
Respublikasının Qanununda dəyişikliklər edilməsi 
barədə” Azərbaycan Respublikasının 2012-ci il 20 
aprel tarixli 346-IVQD nömrəli Qanununun tətbiqi 
haqqında” Azərbaycan Respublikası Prezidenti-
nin 2012-ci il 8 may tarixli 625 nömrəli Fərmanının 
(Azərbaycan Respublikasının Qanunvericilik Top-
lusu, 2012, № 5, maddə 418; 2014, № 11, maddə 
1380) 2-ci hissəsi ləğv edilsin. 

İlham ƏLİYEV, 
 Azərbaycan Respublikasının Prezidenti

Bakı şəhəri, 11 yanvar 2023-cü il

Azərbaycan Respublikası Nazirlər Kabinetinin Qərarı
№ 3       Bakı şəhəri, 10 yanvar 2023-cü il
“Dövlət ekoloji ekspertizasının 

maliyyələşdirilməsi Qaydası”nın təsdiq 
edilməsi haqqında

“Azərbaycan Respublikası Ekologiya və 
Təbii Sərvətlər Nazirliyinin strukturunun və 
idarə edilməsinin təkmilləşdirilməsi ilə bağlı 
tədbirlər haqqında” Azərbaycan Respublika-
sı Prezidentinin 2019-cu il 16 yanvar tarixli 
476 nömrəli Fərmanının 9.4.6-cı yarımbən-
dinin icrasını təmin etmək məqsədilə 
Azərbaycan Respublikasının Nazirlər Kabi-
neti qərara alır:

1. “Dövlət ekoloji ekspertizasının 
maliyyələşdirilməsi Qaydası” təsdiq edilsin 
(əlavə olunur).

2. Bu Qərarda dəyişiklik Azərbaycan 
Respublikası Prezidentinin 2002-ci il 24 av-
qust tarixli 772 nömrəli Fərmanı ilə təsdiq 
edilmiş “İcra hakimiyyəti orqanlarının norma-
tiv hüquqi aktlarının hazırlanması və qəbul 
edilməsi qaydası haqqında Əsasnamə”nin 
2.6-1-ci bəndinə uyğun edilə bilər.

Əli ƏSƏDOV,  
Azərbaycan Respublikasının Baş naziri

Azərbaycanın və Türkiyənin xarici işlər 
nazirləri arasında telefon danışığı

Yanvarın 11-də Azərbaycan Respublikasının Xarici İşlər naziri Ceyhun Bayramov ilə Türkiyə 
Respublikasının Xarici İşlər naziri Mövlud Çavuşoğlu arasında telefon danışığı baş tutub.

Xarici İşlər Nazirliyinin 
Mətbuat Xidməti İdarəsindən bil-
dirilib ki, nazirlər Azərbaycanla 
Türkiyə arasında ikitərəfli və re-
gional əməkdaşlıq gündəliyinin 
aktual məsələlərini müzakirə 
ediblər.

Həmçinin çoxtərəfli platfor-
malarda əməkdaşlıq, habelə 
qarşılıqlı maraq doğuran 
digər məsələlər ətrafında fikir 
mübadiləsi aparılıb.

“Xalq qəzeti”

Ceyhun Bayramov: Laçın yolunda 
heç bir maneə yoxdur

Azərbaycan Respublikasının Xarici İşlər naziri Ceyhun Bayramovun Amerika Birləşmiş 
Ştatları dövlət katibinin Avropa və Avrasiya məsələləri üzrə köməkçisi Karen Donfrid ilə 
telefon danışığı olub. Söhbət zamanı iki ölkə arasında əməkdaşlıq gündəliyini və bölgədə 
cari vəziyyəti müzakirə edilib.

Ceyhun Bayramov postmünaqişə 
dövründə Azərbaycan–Ermənistan 
münasibətlərinin normallaşması ilə 
bağlı ölkəmizin bir sıra konstruktiv 
təşəbbüslərinə baxmayaraq, qarşı 
tərəfdən prosesə davamlı əsasda 
müxtəlif təxribatlarla maneçilik 
törədildiyini diqqətə çatdırıb. Nazir 
Azərbaycan vətəndaş cəmiyyətinin 
Laçın yolunda etiraz aksiyasının 
haqlı tələblərinin hələ də yerinə 
yetirilmədiyini qeyd edib. 

Erməni sakinlərin yoldan istifadə 
etməklə sərbəst hərəkətinə heç 
bir maneə yaradılmadığı diqqətə çatdırı-
lıb. Azərbaycan tərəfinin dialoqa sadiq-
liyi və bölgədə sülhün bərqərar olması 
istiqamətində səyləri artırmağa daim hazır 
olduğu vurğulanıb.

Tərəflər qarşılıqlı maraq doğuran digər 
ikitərəfli və regional məsələlər ətrafında da 
fikir mübadiləsi aparıblar.

“Xalq qəzeti”

Biz münaqişənin hərbi yolla həllini istəmirdik
(əvvəli 1-ci səhifədə)

Prezident etiraf etdi ki, bu təhdidlərə 
sinə gərmək asan məsələ deyil  – həm 
iradə olmalıdır, həm də ki, özündə 
əminlik: “Biz heç vaxt avantüraya 
getməmişik və getməyəcəyik. Əgər bu 
təxribatlara qarşı biz, necə deyərlər, 
çox sarsıdıcı şapalaq vurmuşuqsa, 
deməli,  bu, sadəcə olaraq, təbliğat de-
yil, özümüzdə güc hiss edirik. Hər kəs 
bunu bilməlidir ki, bizimlə heç kim zara-
fat etməsin”.

Biz ordu quruculuğunu 
ciddi şəkildə  

davam etdiririk
Dövlət başçımız xatırlatdı ki, bu 

gün hər bir ölkənin güclü ordusu, or-
dunun isə mükəmməl arsenalı olması 
zamanın tələbidir.   Rusiya – Ukrayna 
müharibəsindən sonra bütün ölkələr bu 
istiqamətdə ciddi addımlar atırlar. Hətta, 
ordu quruculuğuna,  ümumiyyətlə,  fikir 
verməyən Avropanın ən böyük ölkələri 
indi ordularını yaradırlar. 

Yeri gəlmişkən, bu gün  vahid 
Avropa ordusu haqqında danışma-
ğa başlayıblar. İndi hərbi təyinatlı 
məhsulları buraxmağa başlayıb-
lar, yaxud da ki, genişləndirirlər: “Biz 
buna nə vaxtdan başlamışıq? Artıq 
15 ildir. Onu da bildirməliyəm ki, biz 
əsas Türkiyə və İsrail şirkətləri ilə, 
digər ölkələrin şirkətləri ilə yeni kon- 
traktlar bağlamışıq, eyni zamanda, yerli 
istehsalı genişləndirmək üçün bir neçə 
aparıcı şirkətlə indi danışıqların son 
mərhələsindəyik”. 

İstehsal etdiyimiz  
silah-sursatın bir hissəsini 

satacağıq
Prezident xatırlatdı ki, Azərbaycanda 

yerli hərbi sənayenin yeni dövrü başla-
yır. Bu, eyni zamanda,  ixracyönümlü 
sənaye olacaq. Təbii ki, ilk  növbədə, 
öz tələbatımızı maksimum təmin 
etməliyik: “Əminəm ki, nəzərdə tutulan 
müəssisələrin bir neçəsi artıq bu il isteh-
sala başlayacaq. Digər tərəfdən, biz ha-
zırda 30-dan çox ölkəyə hərbi təyinatlı 
məhsul satırıq”. 

Azərbaycan Prezidentinin  fikrincə, 
dünya silah bazarında boşluq yaranıb: 

“Çünki Rusiya faktiki olaraq dünya silah 
bazarından çıxıb. İndi Rusiyanın hərbi 
sənayesi öz daxili tələbatı üçün işləyir. 
Amerika faktiki olaraq istehsal etdiyi 
hərbi təyinatlı məhsulları Ukraynaya 
yönəldib, Avropa ölkələri də həmçinin. 
Digər tanınmış “oyunçular”  bu bazarı 
faktiki olaraq buraxıblar, yəni, bu bazar 
boş qalır. Amma buna böyük ehtiyac 
var. Ona görə biz bu bazarı doldurma-
lıyıq”. Dövlət başçımız əmindir ki, biz 
yüz milyonlarla dollar səviyyəsində 
hərbi təyinatlı məhsulların ixracatçısı ola 
bilərik.

Ermənistan özünə  
qəsd eləmək istəmirsə...
Müsahibədə səsləndirilən əsas 

fikirlərdən biri də bu idi ki, Azərbaycan 
artıq olduqca müasir və güclü silahlı 
qüvvələr yaradıb. Prezidentin fikrincə, 
kiminsə bu  həqiqətlə  hesablaşmama-
sı ağılsızlıq ola bilər: “Bizim komando 
qüvvələrimiz artıq tam formalaşıb, çox 
böyük qüvvəyə çevrilib və bu proses 
davam etdirilir. Yeni komando qüvvələri 
yaradılacaq. Onların sayı daha da arta-
caq. Xüsusi Təyinatlı Qüvvələrimizin də 
sayını ən azı iki dəfə artırmışıq və artı-
racağıq. O cümlədən, bütün təchizat ən 
yüksək səviyyədə təmin edilir”.

Bu müsahibənin bədxahlarımız 
tərəfindən də maraq və diqqətlə 
izləniləcəyini yaxşı bilən Ali Baş Ko-
mandan xatırlatdı ki, biz dəniz piyada-
larının sayını bir neçə dəfə artırmışıq. 
Naxçıvan Əlahiddə Ordunun xüsusi 
təyinatlılarının sayını artırmışıq: “Biz 
hələ qarşıya qoyduğumuz hədəfə çat-
mamışıq. Biz artıq elə bir qüvvə yarat-
mışıq və yaradacağıq ki, yəni, bununla 

hesablaşmamaq özünəqəsd kimi sayıl-
malıdır”.

İrəvan üçün son şans 
Maraqlıdır ki, Azərbaycan  

Prezidenti işğalçı ölkə rəhbərliyinin bu 
mesajladan düzgün nəticə çıxaracağı-
na əminlik ifadə edir: “Bir daha deyirəm, 
mən indiki halda təzyiq göstərən tərəf 
kimi görünmək istəmirəm və heç bir hal-
da, heç bir şəraitdə,  hətta,  hörmətə la-
yiq olmayana da hər hansı hörmətsizlik 
göstərməmişəm. Sadəcə, bir daha 
nəzərə çatdırmalıyam. Ona görə ki, 
mənim fikrimcə, bu il sonuncu şans 
olacaq. Ona görə ki, sonra 2024-cü 
il gəlir, sonra 2025-ci ildə Rusiyanın 
sülhməramlı missiyası başa çatır. On-
lar burunlarının ucundan bir qədər irəli 
barədə düşünməlidirlər”.

Prezident xəbərdarlıq edir ki, biz 
uzun müddət belə yaşaya bilərik, sülh 
müqaviləsi olmasa da. Bu bizə  heç la-
zım da deyil. Amma sonra nə olacaq? 
“Sonrasına baxarıq. Buna görə də 
düşünürəm ki, onlar mənim mesajlarımı 
eşidəcək və düzgün nəticə çıxaracaq-
lar”.

O ki qaldı,  delimitasiya 
məsələsinə...

Azərbaycan Prezidentinin fikrincə, 
həmin  məsələ bizdən  çox Ermənistanı 
maraqlandırmalıdır. Dövlət başçımız 
etiraf edir ki, keçirdiyimiz iztirablara, 
ağrılara, bizə əziz olan hər şeyin dağı-
dılmasına baxmayaraq, biz sülh barədə 
danışırıq. Bu, həm siyasi baxımdan, 
həm də insaniyyət baxımından asan 
deyil. Ancaq  bunun Azərbaycanın 

uzunmüddətli maraqlarına uyğun oldu-
ğunu başa düşdüyümüz üçün biz bunu 
təklif edirik.

Bəs bizim bu mövqeyimiz dai-
mi olacaqmı? Əlbəttə yox: “Bu möv-
qe  masa üzərində bir müddət ola-
caq. Sonra, necə deyərlər, xüsusi 
fəallıq göstərməyəcəyik. İstəmirlər – 
heç lazım da deyil. Delimitasiya-
nı istəmirlər – heç lazım da deyil. 
Deməli, sərhəd bizim lazım bildiyimiz 
yerdən keçəcək. Lakin mən artıq belə 
terminlərdən istifadə etməyə məcburam. 
Sərhəd delimitasiya edilməyib, bəs kim 
deyir ki, sərhəd buradan deyil, oradan 
keçir. Mən hesab edirəm ki, buradan ke-
çir. Mənim bunu demək üçün əsaslarım 
var – tarixi, kartoqrafik əsaslar. Buna 
görə bu məsələ bizdən çox onları ma-
raqlandırmalıdır”.

Daha bir xəbərdarlıq
Həm Ermənistan əhalisi, həm onla-

rın havadarları, həm də bütün dünya gö-
rür ki, müharibədən sonrakı iki il ərzində 
bu ölkənin rəhbərliyi  görməli olduğu 
işlərin heç birini görməyib. Nikol Paşin-
yan sadəcə, olaraq, xarici dövlətlərin 
başçıları ilə hər bir görüşdə  xəbərçilik 
edir. 

Dövlət başçımız xatırladır ki, mən 
buna başqa ad tapa bilmirəm. Bu, 
sadəcə cılız qeybət, xəbərçilikdir:  “Bu 
kontekstdə Ermənistanın hakimiyyət or-
qanları məsuliyyəti tamamilə öz üzərinə 
götürməli və sülh müqaviləsi imzalan-
masına hazır olmalıdır. Xüsusən ona 
görə ki, mən əvvəlcədən demişəm, 
biz bu beş prinsipi irəli sürəndə də de-
mişdim ki, bu, hansısa çoxcildlik olma-
malıdır. Bu, çox sadə bir kağız, əsas 
prinsipləri əks etdirən sadə sənəd 
olmalıdır. Əlbəttə, orada bizim daxi-
li problemlərimiz və Qarabağ ilə bağlı 
bütün məsələlər barədə söhbət də ola 
bilməz”. 

Fikrimizcə, müsahibənin ən mü-
hüm məqamlarından  biri də dövlət 
başçımızın sonda səsləndirdiyi  fikir 
oldu: “Əminəm ki, üçüncü Qarabağ 
müharibəsi olmayacaq!”

Hazırladı:  
İttifaq MİRZƏBƏYLİ,   

“Xalq qəzeti”

Daxili Qoşunların illik fəaliyyətinə yekun vurulub

Dünən Daxili İşlər Nazirliyinin Daxili Qoşunlarının 2022-ci ildəki xidməti 
döyüş fəaliyyətinin yekunlarına həsr olunmuş əməliyyat müşavirəsi 
keçirilib. 

Toplantını giriş sözü ilə açan 
daxili işlər naziri, general-polkov-

nik Vilayət Eyvazov Azərbaycan 
Respublikasının Prezidenti, Silah-

lı Qüvvələrin Ali Baş Komandanı  
İlham Əliyev tərəfindən uğurla davam 
etdirilən inkişaf və tərəqqi strategi-
yası nəticəsində ölkəmizin iqtisadi 
qüdrətinin, müdafiə potensialının, 
beynəlxalq mövqelərinin əhəmiyyətli 
dərəcədə möhkəmləndiyini bildirib. 
Nazir dövlət başçısının ordu qurucu-
luğuna, o cümlədən, Daxili Qoşunla-
rın fəaliyyətinin təkmilləşdirilməsinə, 
maddi-texniki təminatının, hərbi 
qulluqçuların iş və məişət şəraitinin 
daha da yaxşılaşdırılmasına daim 
xüsusi diqqət göstərdiyini vurğulayıb. 

DİN-in Daxili Qoşunlarının 
ölkəmizin ərazi bütövlüyünün təmin 
edilməsində göstərdiyi şücaəti, 
respublikamızın hər yerində, o 
cümlədən, işğaldan azad edilmiş 
şəhər və rayonlarda hərbi qulluqçu-

ların polis əməkdaşları ilə birlikdə 
ictimai asayişin, təhlükəsizliyin qo-
runmasında göstərdiyi xidmətlərini 
Prezidentin yüksək qiymətləndirdiyini 
qeyd edən nazir vurğulayıb ki, bu ali 
diqqət və qayğı hərbi qulluqçulardan 
və polis əməkdaşlarından xidməti 
vəzifələrini daha böyük məsuliyyətlə 
yerinə yetirməyi tələb edir.

Sonra daxili işlər nazirinin müa-
vini – Daxili Qoşunların komandanı 
general-leytenant Şahin Məmmədov 
xidməti döyüş fəaliyyətinin yekunları 
barədə məruzə ilə çıxış edib. 

Müşavirəyə yekun vuran nazir 
V.Eyvazov qoşunların qarşısında du-
ran vəzifələri qeyd edib, tapşırıq və 
tövsiyələrini verib. 

Prokurorluq: gənc  
hüquqşünaslar and içiblər

Yanvarın 11-də Azərbaycan Respublikasının Baş Prokurorluğunda müsabiqə yolu 
ilə prokurorluq orqanlarında qulluğa yeni qəbul edilmiş gənc hüquqşünasların andiçmə 
mərasimi keçirilib.

Mərasimdə çıxış edən Baş prokuror Kam-
ran Əliyev builki müsabiqənin nəticələrinə 
əsasən uğur qazanmış gənclərin andiçmə 
mərasiminin çox əlamətdar ildə – müasir 
Azərbaycanın xilaskarı və qurucusu, müstəqil 
dövlətimizin banisi, xalqımızın ümummil-
li lideri Heydər Əliyevin 100 illiyinə təsadüf 
etməsini xüsusi qeyd edib. 

Bildirilib ki, müstəqil dövlətimizdə 
vətənpərvər, milli-mənəvi dəyərlərimizə sa-
diq, savadlı gənclik formalaşıb. Bu gün şəffaf 
və ədalətli prosedurlar əsasında müsabiqə 
yolu ilə prokurorluq orqanlarında işləmək hü-
ququ əldə etmiş gənclərin qazandığı uğurlar 
məhz ulu öndər Heydər Əliyev tərəfindən 
əsası qoyulmuş və Prezident İlham Əliyevin 
rəhbərliyi ilə reallaşdırılan dövlət gənclər 
siyasəti nəticəsində mümkün olub. 

Diqqətə çatdırılıb ki, prokurorluq orqan-
larına qulluğa qəbulla bağlı 2022-ci ildə ke-
çirilmiş 24-cü müsabiqədə namizədlərin 
dünyagörüşünə, məntiqi düşünmə 
qabiliyyətinə, xarici dil biliklərinə, prokuror-

luqda işləmək üçün zəruri olan digər şəxsi 
keyfiyyətlərə malik olmaları, o cümlədən, pro-
kurorluqda qulluq keçmək arzuları və proku-
rorluq orqanlarında mövcud olan vakant ştat 
vahidləri nəzərə alınmaqla 57 gənc hüquqşü-
nas qulluğa qəbul edilib.

Daha sonra prokurorluqda qulluğa yeni 
qəbul olunmuş gənc hüquqşünasların müva-
fiq vəzifələrə təyin edilməsi barədə Baş pro-
kuror tərəfindən imzalanmış əmr elan edilib, 
işə qəbul olunanlar təntənəli surətdə and iç-
miş və onlara xidməti vəsiqələr Baş prokuror 
Kamran Əliyev tərəfindən təqdim olunub.

Tədbir iştirakçıları adından Azərbaycan 
Respublikasının Prezidenti İlham Əliyevə 
müraciət qəbul edilib.

Baş prokuror Kamran Əliyev mərasimə 
yekun vuraraq qulluğa qəbul olunan gənc 
prokurorluq əməkdaşlarını təbrik edib, proku-
rorluq işçisinin şərəfini həmişə uca tutacaqla-
rından əminliyini ifadə edib. 

Yadımdadır, biz ordu xərclərinə böyük vəsaitin ayrılma-
sına başlayanda məni hətta beynəlxalq qurumlarda ittiham 
edirdilər ki, axı Azərbaycan bu məsələni sülh yolu ilə həll 
etməlidir, bu məsələnin hərbi həlli yoxdur. Nə üçün bu qədər 
vəsait ayrılır? Hətta ölkə daxilində bəziləri tənqidlə yanaşırdı-
lar ki, nə üçün orduya bu qədər vəsait ayrılır.

Prezident İlham Əliyevin  
yerli televiziya kanallarına müsahibəsindən

Bakı, 10 yanvar 2023-cü il

